Në bazë të nenit 64, paragrafi 1 të Ligjit për Kulturë (“Gazeta Zyrtare e Republikës së Maqedonisë” nr. 31/98, 49/03, 82/05, 24/07, 116/10, 47/11, 51/11, 136/12, 23/13, 187/13, 44/14, 61/15, 154/15, 39/16 dhe 11/18 dhe “Gazeta Zyrtare e Republikës së Maqedonisë së Veriut” nr. 265/24 dhe 132/25), Ministria e Kulturës dhe Turizmit shpall

KONKURS PËR BLERJEN E VEPRAVE ARTISTIKE PËR VITIN 2026
I.INFORMACIONE TË PËRGJITHSHME
Me qëllim të nxitjes së krijimtarisë bashkëkohore të artit figurativ, zhvillimit të kulturës artistike, sigurimit të vazhdimësisë në zhvillimin e skenës maqedonase të artit figurativ dhe pasurimit të koleksioneve të institucioneve nacionale nga fusha e kulturës, Ministria e Kulturës dhe Turizmit në vitin 2026 do të kryejë blerjen e veprave figurative – vepra artistike nga fusha e arteve vizuale me format galerie, me mjete nga Buxheti i Republikës së Maqedonisë së Veriut për vitin 2026.

Veprat e blera do të shpërndahen në institucionet nacionale nga fusha e veprimtarisë muzeale-galerike, në përputhje me nevojat e tyre programore dhe vlerësimet profesionale, në kuadër të koleksioneve të institucioneve nacionale (muze dhe galeri) dhe në pajtim me dispozitat pozitive ligjore. 

Veprat e blera mund t’u ndahen edhe organeve dhe institucioneve të tjera shtetërore, në përputhje me dispozitat pozitive ligjore.

II.PRIORITETET
· Prioritet gjatë blerjes do të kenë:

· vepra artistike nga autorë që kanë dhënë kontribut të rëndësishëm dhe të vazhdueshëm në zhvillimin dhe afirmimin e artit bashkëkohor vizual maqedonas; 
· vepra artistike me vlerë të theksuar artistike, kulturore ose historike për skenën kombëtare dhe/ose ndërkombëtare të artit figurativ; 

· vepra artistike që pasqyrojnë në mënyrë përfaqësuese praktikat dhe rrjedhat bashkëkohore artistike. 

Pjesëmarrësi duhet të plotësojë të paktën një nga prioritetet e përcaktuara.
III. KRITERET

Komisioni profesional do t’i vlerësojë veprat e paraqitura të artit figurativ bazuar në vlerën e tyre artistike, rëndësinë për koleksionet nacionale dhe përputhjen me qëllimet e Konkursit, duke marrë parasysh kriteret në vijim:

 • Vepër arti e prezantuar publikisht në kuadër të një ekspozite individuale ose kolektive, për të cilën është lëshuar publikim ekspozite përkatës; 

• Vepër arti nga autorë me rëndësi të veçantë, krijimtaria e të cilëve përfaqëson vazhdimësi në veprimtarinë artistike dhe është e konfirmuar dhe e vlerësuar nga kritika e artit dhe historia e artit; 

• Përshtatshmëria e veprës së arti për ruajtje muzeale-galerike, mbrojtje dhe prezantim afatgjatë. Gjatë vlerësimit, komisioni profesional do të marrë parasysh nivelin dhe cilësinë e përmbushjes së kritereve të sipërpërmendura, ndërsa vepra e ofruar duhet të përmbushë të paktën dy (2) prej tyre.
IV. E DREJTA E PJESËMARRJES

· Në Konkursin për blerjen e veprave të artit figurativ në vitin 2026 (në tekstin e mëtejmë: Konkursi) mund të marrin pjesë persona juridikë dhe fizikë – autorë ose pronarë të veprave të artit, shtetas të Republikës së Maqedonisë së Veriut.
· Në Konkurs, një person mund të marrë pjesë me maksimumi tre vepra të ofruara të artit figurativ.
·  Në Konkurs mund të paraqiten vepra të artit nga fusha e arteve vizuale.

V. DOKUMENTACIONI QË DUHET TË DORËZOHET NË LIDHJE ME KONKURSIN

1. Ofertë për blerjen e veprave artistike, me të dhënat e ofertuesit (emër dhe mbiemër/emërtim, adresë, numër telefoni për kontakt).

2. Biografia e autorit (dorëzohet nëse në Konkurs merr pjesë vetë autori).

3. Përshkrim i veprave të artit figurativ me këto të dhëna: autor, titull, vit i krijimit, teknikë, përmasa, përshkrim i shkurtër i veprës dhe paraqitje vizuale e saj (fotografi ose material tjetër vizual përkatës, në varësi të mediumit), si dhe dokumentacioni përkatës (publikime ekspozitash, katalogë, tekste ose materiale të tjera) me të cilat dëshmohet se janë përmbushur kriteret e kapitullit III të Konkursit.

4. Vlera e propozuar e veprës, e shprehur në vlerë neto në denarë. Shuma e deklaruar përfaqëson një vlerë referuese dhe nuk e detyron komisionin profesional gjatë përcaktimit të çmimit të blerjes. Gjatë përcaktimit të çmimit të blerjes, komisioni profesional do të marrë parasysh parametrat artistikë dhe materialë, çmimet krahasuese të tregut, si dhe mjetet buxhetore të disponueshme për këtë qëllim.

5. Dëshmi për pronësinë e veprës artistike: kontratë shitblerjeje, akt trashëgimie në origjinal ose kopje të noterizuar, ose deklaratë për pronësinë e veprës e noterizuar, me të cilën ofertuesi deklaron se vepra është në pronësinë e tij personale.

6. Nëse parashtruesi i ofertës është vetë autori i veprës, duhet të dorëzojë deklaratë se vepra është në pronësinë e tij personale
VI. MËNYRA DHE AFATI I DORËZIMIT

• Konkursi do të publikohet në mjetet e informimit publik dhe në faqen zyrtare të Ministrisë së Kulturës dhe Turizmit (www.kultura.gov.mk).

• Afati për dorëzimin e ofertave për blerje është deri më 4 shkurt 2026.

• Ofertat për blerje, me shënimin: “Për Konkursin për blerjen e veprave artistike figurative për vitin 2026”, dorëzohen me postë ose personalisht në zyrat e Ministrisë së Kulturës dhe Turizmit, në adresën rr. “Gjuro Gjakoviq” nr. 61, Shkup, jo më vonë se ora 16:30 të ditës së fundit të Konkursit.
•Ofertat e dorëzuara pas skadimit të afatit, si dhe ofertat që nuk përmbajnë dokumentacionin e plotë të përcaktuar në kapitullin V të Konkursit, nuk do të merren në shqyrtim.
VII. NJOFTIMI PËR REZULTATET E KONKURSIT

• Ofertat do të shqyrtohen dhe vlerësohen nga  komision profesional, i përbërë nga profesionistë eminentë nga fusha e arteve vizuale.

• Për rezultatet e Konkursit, pjesëmarrësit do të njoftohen me vendim të Ministrisë së Kulturës dhe Turizmit.

• Rezultatet e Konkursit do të publikohen edhe në faqen zyrtare të Ministrisë së Kulturës dhe Turizmit.

• Materialet e dorëzuara në Konkurs nuk kthehen.

VIII. NËNSHKRIMI I MARRËVESHJES PËR BLERJE

Ministria e Kulturës dhe Turizmit do të lidhë marrëveshje për blerje me pjesëmarrësit e përzgjedhur, me të cilat do të rregullohen të drejtat dhe detyrimet e ndërsjella, mënyra e përdorimit, prezantimit dhe shfaqjes publike të veprës, si edhe të drejtat autoriale dhe të drejtat e lidhura, në përputhje me aktet ligjore në fuqi të Republikës së Maqedonisë së Veriut.

IX. INFORMACIONE SHTESË

Informacione shtesë në lidhje me Konkursin mund të merren në numrat e telefonit 02/3240-556 dhe 3240-554, tek nëpunësi shtetëror përgjegjës në Ministrinë e Kulturës dhe Turizmit.

